
Watoto Wengi Hawatoi 

Taarifa 
Takriban nusu ya wasichana na theluthi 2 ya 

wavulana hawamwambii mtu yeyote kuhusu 
ukatili wanaofanyiwa. Zaidi ya asilimia 60 ya 

wasichana wanasema sababu za kifamilia na 
kijamii ndizo hasa zinazowafanya wasiwambie 

watu (sababu kubwa ni uoga wa kutengwa au 

kusambaratisha familia). Asilimia nyingine 26 
wanasema hawakutoa taarifa kwa sababu zao 

binafsi. Kwa wavulana, asilimia 58 wanasema 
hawakutoa taarifa kwa sababu zao binafsi 

(sababu kubwa ni kwamba hawadhani ni tatizo 

kubwa sana), wakati ambapo asilimia 36 
wanasema sababu za kifamilia na kijamii ndizo 

zilizowafanya wasitoe taarifa. Asilimia 41 ya 
wasichana walimwambia mzazi na asilimia 36 

walimwambia rafi ki, wakati ambapo asilimia 71 

ya wavulana waliwaambia rafi ki zao. 

Madhara Ya Kiafya 

 
Madhara ya kiafya yanayosababishwa na 
ukatili dhidi ya watoto Matatizo mengi ya 

kiafya na kitabia yanayotokea wakati wa 
ujana na wakati wa utu uzima yana uhusiano 

na ukatili uliofanywa utotoni. Hususan, 

Ukatili wa kijinsia, unahusiana na ongezeko 
la hatari ya kupata matatizo ya afya ya uzazi, 

pamoja na maambukizi ya ugonjwa wa 
ukimwi pamoja na magonjwa mengine ya 

zinaa. Tafi ti zilizopita zinazohusisha ukatili 

dhidi ya watoto na matatizo ya kiafya, zikiju-
muishwa na matokeo ya utafi ti huu, zi-

naonyesha kuwa kupunguza ukatili dhidi ya 
watoto kutapunguza matatizo ya afya na 

gharama za matibabu ya afya ya kimwili na 

kiakili miongoni mwa watu. 

 

Uwajibikaji   Rafiki Kwa MtotoUwajibikaji   Rafiki Kwa Mtoto  

Zuia Ukatili Dhidi Ya Mtoto 

NI HAKI YETU KULINDWA TUKIWA              

SHULENI AU NYUMBANI, BARABARANI 

AU SHAMBANI 

Nukuu imetegemea sheria ya haki ya mtoto, 2009. 

Ikitegemea chapisho la kitabu cha HakiElimu. 



Ukatili wa Kijinsia 
 
Ukatili wa kijinsia uliotokea utotoni Kiwan-
go cha ukatili wa kijinsia ni kikubwa: 

wasichana 3 kati ya 10 na mvulana 1 kati ya 
7 wanasema walifanyiwa ukatili wa kijinsia 

kabla ya kufi kisha miaka 18. Katika kipindi 

cha miezi 12 iliyopita asilimia 6 ya wavula-
na Tanzania wenye umri kati ya miaka 13 

hadi 17 wanasema walifanyiwa tukio moja 
la ukatili wa kijinsia. Kiwango cha ukatili 

wa kijinsia kwa wasichana wa Kitanzania ni 

mara mbili zaidi asilimia 14. Zaidi ya asilim-
ia 6 ya wasichana wenye umri kati ya miaka 

13 hadi 24 ambao walipata mimba wanase-
ma angalau ujauzito mmoja ulitokana na 

kufanyiwa ukatili wa kijinsia. 

Kushikwa au kutomaswa 
 

Kushikwa bila ridhaa au kutomasa na jaribio la 
kufanya ngono ndio udhalilishaji uliofanywa 

mara 

nyingi: Wasichana na wavulana Tanzania 
wanasema kushikwa bila ridhaa au kutomasa 

ndio ukatili wa kijinsia unaoongoza ukifuatiwa 
na jaribio la kufanya ngono. Asilimia 6.9 ya 

wasichana na asilimia 2.9 ya wavulana walilaz-

imishwa au walishurutishwa kufanya ngono 

kabla ya kufi kisha umri wa miaka 18. 

Matukio Mengi Ufanyika 
Nyumbani 

 
Takriban nusu ya matukio ya ukatili wa kijin-

sia yalifanyika katika majumba ya watu, 
hii inaendana na taarifa kuwa wahusika ni 

watu ambao waathirika wanawafahamu. 

Asilimia 45 ya wasichana walifanyiwa 
tukio moja la kutomasa, au jaribio la ngono 

wakiwa majumbani mwao. Wasichana 

ndio walioko katika hali hatarishi zaidi ya 
kufanyiwa ukatili, walisema angalau tukio 

moja la kutomasa au jaribio la ngono lil-
itokea wakiwa katika mazingira ya shule 

asilimia 17, na asilimia 26 walifanyiwa 

ukatili huo wakati wakitoka au kwenda 
shule. Takriban robo ya wasichana, sawa na 

asilimia 24.2, wanasema tukio angalau 
moja la ukatili wa kijinsia lilifanyikia po-

rini, mtoni au kando kando ya barabara, na 

asilimia 10 walisema walifanyiwa ukatili 
wa kijinsia katika sehemu za jamii mfano 

sehemu za biashara au baa. Kwa wavulana 
zaidi ya robo, yaani asilimia 26.7 walisema 

tukio angalau moja la ukatili wa kijinsia 

lilifanyika shambani, kichakani, mtoni au 

kando kando ya barabara. 


